
Shri Vyasa Stuti 2 or Shri Vasishtha Krishna Ashtakam

ஶ்ரீவ்யாஸஸ்துதி: 2அத²வா ஶ்ரீவாஸிஷ்ட²க்ரு’ஷ்ணாஷ்டகம்

ஶ்ரீஶம் விசித்ரகவிதாரஸபூரிதாஶம்
ஶ்ரீஶங்கரோரக³ க²கே³ந்த்³ர ஹ்ரு’த³ப்³ஜவாஸம் ।

ஆஶங்கமாந ஜநத்ரு’ப்திகரோऽதிஹாஸம்
வ்யாஸம் நதோऽஸ்மி ஹரிதோபலஸந்நிகாஶம் ॥ 1॥

வேதா³ந்தஸூத்ர பவநோத்³த்⁴ரு’த பஞ்சவேதா³
மோதா³ம்ஶதோஷித ஸுரர்ஷிநராதி³பே⁴தா³ம் ।

போ³தா⁴ம்பு³ஜாத லஸிதாம் ஸரஸீமகா³தா⁴ம்
ஶ்ரீதா³ம் ஶிதோऽஸ்மி ஶுகதாதபதா³மகே²தா³ம் ॥ 2॥

த்³வைபாயநோ ஜயதி யந்நிஜஶக்திதீ³ப:
பாபாபி⁴வர்தி⁴த குவாதி³தமிஸ்ரதாப: ।

பாபாக்²யது³ர்ப⁴க³த³ஶாக்ரு’தி தீவ்ரகோப:
பாபாத்³பு⁴தௌஷதி⁴ரகே³ ஶ்வஸநாம்ஶரூப:॥ 3॥

இந்த்³ராதி³தை³வத ஹ்ரு’தா³க்²ய சகோரசந்த்³ரா
மந்தா³ஶு கல்பஶுப⁴ ஜல்பித புஷ்பவ்ரு’ந்த:³ ।

வ்ரு’ந்தா³ரகாங்க்⁴ர்யுபலதா கு³ணரத்நஸாந்த்³ரோ
மந்தா³ய மே ப²லது க்ரு’ஷ்ணதரு: ப²லம் த்³ராக் ॥ 4॥

மாதாஹிதேவ பரிரக்ஷதியேந கீ³தா
கீ³தாக்³ர்ய பா⁴ரத புராணக்ரு’தாவிகீ³தா ।

வாதாம்ஶ மத்⁴வவரத:³ஸகி³ரோ மமைதா:
க்²யாதா பராஶரஸுதோ வித³தா⁴து தா⁴தா ॥ 5॥

பாரம் ப⁴வாக்²யஜலதே⁴ர்பு⁴வநைகஸாரம்
ஸ்வைரம் க்ரு’தோருவித⁴ வேத³ பத² ப்ரசாரம் ।

ஆரஞ்ஜிதாமரஜநம் ஸுக²சிச்சரீரம்
தீ⁴ர ஸ்மராமி ஹ்ரு’தி³ஸத்யவதீகுமாரம் ॥ 6॥

பா⁴வாஶ்ரிதம் யமநுஸ்ரு’த்ய ப⁴ஜந்தி தே³வா:
ஸேவாரதாஶ்வ முநய: கவயோந்ரு’தே³வா: ।

யோ வாஸுதே³வ வபுரஸ்ய மஹாநுபா⁴வாம்
ச்ச்²ரிபா³த³ராயண ஹரேர்ந க்³ரு’ணீத கோவா ॥ 7॥

ஜ்ஞாநம் ப்ரதே³ஹி ப⁴வதா³க³மவார்த்⁴யதீ⁴நம்
ஶ்ரீநந்த³ஸூநு பத³ப⁴க்தி நதீ³நிதா³நம் ।

ஆநந்த³தீர்த²வரதோ³ச்ச மஹாத்⁴வநீநம்
தீ³நம் ப³த³ர்யதி⁴பதே குரு மாமமாநம் ॥ 8॥

வாஸிஷ்ட²வம்ஶதிலகஸ்ய ஹரேர்மநோஜ்ஞம்
தோ³ஷௌக⁴க²ண்ட³நவிஶாரத³மஷ்டகம் யே ।

தா³ஸா: பட²ந்த்யநுதி³நம் பு⁴வி வாதி³ராஜ
தீ⁴ஸம்ப⁴வம் பரிப⁴வோ ந தி³ஶாஶு தேஷாம் ॥ 9॥

இதி ஶ்ரீவாதி³ராஜயதிவிரசிதா வ்யாஸஸ்துதி:ஸமாப்தா ।

